
Tadqiqotlarga ko’ra dunyo aholisining 815 million nafari och qolayotganini 

aytsak, ularning 13 % rivojlangan davlatlarda yashaydi. Hozirgi kunda besh 

yoshgacha bo’lgan bolalar o’rtasidagi o’lim 45 % ni tashkil qilyapti buning sababi 

shuki to’yib ovqat yemaslik. To’yib ovqat yemaslik natijsida har yili 3,1 nafar 

bola vafot etmoqda. 2025 – yilga borganda 2 mln kishi ochlikdan olamdan o’tadi 

degan malumot ham yo’q emas. 

Masalaning yana bir tomoni. Qishloq xoʻjaligi dunyodagi eng katta ish beruvchi 

tarmoqdir. Bugun kurrai zamin aholisining 40 foizi aynan shu soha orqali 

tirikchilik qiladi. Bu qashshoq qishloqlardagi oilalar uchun daromad keltiruvchi 

va bandlikni taʼminlovchi asosiy manbadir. Rivojlanayotgan mamlakatlarda 

asosan lalmi boʻlgan besh million kichik fermer xoʻjaliklari oziq-ovqatning 80 

foizini yetkazib beradi. Shunday ekan, mazkur jabhaga investitsiya kiritish aholi 

qatlamlari oziq-ovqat xavfsizligini taʼminlash qatorida mahalliy va tashqi 

bozorlarga mahsulot yetkazib berish boʻyicha mamlakat imkoniyatlarini 

oshiradi. Yaqinda BMT tomonidan sohada yana bir tashabbusga qoʻl urildi. Yaʼni 

oziq-ovqat mahsulotlari isrofgarchiligiga qarshi kurashish boʻyicha global 

kampaniya eʼlon qilindi. Bu ham aynan oziq-ovqat xavfsizligiga xizmat qiladi. 

Ushbu tuzilmaning Atrof-muhit boʻyicha tashkiloti (YUNEP) maʼlumotiga koʻra, 

har yili dunyo boʻyicha 1,3 mlrd. tonna oziq-ovqat mahsulotlari tashlab 

yuborilar ekan. (Bunga qaysidir maʼnoda oʻzimiz ham toʻylarimizdagi 

isrofgarchiliklar orqali “hissa“ qoʻshmoqdamiz. Bejizga bunday tadbirlarni 

ixchamlashtirish boʻyicha ishlar olib borilmayapti). Neʼmatlarning bunday isrof 

qilinishidek mantiqsiz holatga barham berish uchun birinchi navbatda ularni 

saqlash sharoitlarini oʻzgartirish taklif etilyapti. Ma’lumotlarga ko’ra dunyodagi 

oziq – ovqat mahsulotlarining uchdan bir qismi chiqindi idishlarda yotadi, budan 

jahon iqtisodiyoti tahminan trillion dollor zarar ko’rganligi aytiladi. 

Tashkilot statistikasiga koʻra, dunyoda har yili qariyb toʻrt mlrd. tonna oziq-

ovqat ishlab chiqariladi, agar ulardan oqilona foydalanilib, taqsimlansa,bu aslida 

sayyora ahlining barchasiga yetgan boʻlardi. Yuqoridagi kabi omillar tufayli 

dunyo oziq-ovqat bozorlarida narx-navo koʻtarilib boryapti. Oxirgi oʻn yilda 

kuzatilgan jahon moliyaviy-iqtisodiy inqirozi esa mazkur muammoning keskin 

tus olishiga sabab boʻldi. Uning asoratlari hamon sezilyapti. 

Zero, oziq-ovqat xavfsizligi mamlakat aholisini shu kabi asosiy mahsulotlar bilan 

oʻzini oʻzi, mustaqil taʼminlashga qodirligini ifodalaydi. Shuningdek, oziq-ovqat 

importiga oʻta bogʻliqlikdan xalos boʻlganligini anglatadi. 

Davlatning oziq-ovqat xavfsizligini taʼminlash siyosati qachon samara beradi? 

Qachonki, mahsulot ishlab chiqarish va import qilish darajalari oqilona 

uygʻunlashtirilsa, bu borada aholi uchun kafolatlangan imkoniyatlar yaratilsa, 

xalqaro pragmatik hamkorlik aloqalarni rivojlantirilsa, davriy ravishda 

yangilanib turadigan oziq-ovqat zaxirasini yaratishga ham qaratilgan boʻlsa. 

Shunday ekan, oziq-ovqat xavfsizligini masalasi barcha davlatlar qatori 

Oʻzbekistonning ham mustaqilligi, ijtimoiy-iqtisodiy va siyosiy barqarorligini 

taʼminlash garovi hisoblanadi. Yurtimizda bu muammo hamon oʻz dolzarbligini 

yoʻqotmagan. Zero, ayni paytda oziq-ovqat mahsulotlariga boʻlgan talab 

oshyapti, aholi soni oʻsishi asnosida jon boshiga istemol koʻpaymoqda. 

Binobarin, soʻnggi uch yilda mamlakatimizda oziq-ovqat xavfsizligini taʼminlash, 

qishloq xoʻjaligi mahsulotlari sifatini va eksport salohiyatini oshirishga boʻlgan 

yondashuv mutlaqo oʻzgardi, davlat siyosatining ustuvor yoʻnalishiga 

aylantirildi. 

Maʼlumki, Oʻzbekistonda qishloq xoʻjaligi iqtisodiyotning yetakchi tarmogʻi 

sanaladi. Unda 3,6 million kishi, yaʼni iqtisodiyotda band boʻlganlarning 27 foizi 

ishlaydi. YAIMda tarmoq ulushi 32 foizga teng boʻlsa, sohada foydalaniladigan 

yer maydonlari respublika hududining 45 foizini egallaydi. Hozirgi vaqtda 180 

dan ortiq turdagi qishloq xoʻjaligi va oziq-ovqat mahsulotlari 80 dan ortiq 

mamlakatga eksport qilinayotgani diqqatga sazovor albatta. Yana bir eʼtiborli 

jihati, qishloq xoʻjaligida ishlab chiqarishning klaster usuli yoʻlga qoʻyilib, u keng 

quloch yozyapti. Ular bilan qishloq xoʻjaligi yer maydonlarining 62 foizi paxta-

toʻqimachilikda, 8 foizi chorvachilikda va 7,5 foizi meva-sabzavotchilikda 

qamrab olingani buning tasdigʻidir. 

Shular qatorida sohani yanada rivojlantirish, fermerlar daromadini oshirish, 

oziq-ovqat xavfsizligini taʼminlash hamda tabiiy resurslardan barqaror 

foydalanish borasida foydalanilmayotgan bir qator imkoniyatlar mavjud. Davlat 

rahbarining 2018-yil 16-yanvardagi “Mamlakatning oziq-ovqat xavfsizligini 

yanada taʼminlash chora-tadbirlari toʻgʻrisida”gi Farmoni va ayni paytda ishlab 

chiqilayotgan Oʻzbekiston qishloq xoʻjaligini rivojlantirishning 2020—2030-

yillarga moʻljallangan strategiyasi shu nuqtai-nazardan dolzarbdir. 

Masalan, strategiyada Oʻzbekistonda 2018-yil holatiga koʻra aholi oʻrtasida 

umumiy toʻyib ovqatlanmaydiganlarning ulushi 6,3 foizni tashkil etishi koʻrsatib 

oʻtilgan. Ushbu ulushni 2021-yilgacha 5, 2025-yilga kelib 3 foizgacha 

kamaytirish, 2030-yilga borib nol darajaga tushirish ustuvor vazifa etib 

belgilangan. Xoʻsh, buning uchun nima qilish kerak? 

Sir emaski, yurtimizda eksport-import operatsiyalarini tartibga solish, ehtiyoj 

katta boʻlgan oziq-ovqat tovarlarini import qilishdagi toʻsiqlar, nosogʻlom 

raqobat, ayrim xoʻjalik yurituvchi subyektlar tomonidan import 

mahsulotlarining monopollashtirilishi, narx-navoning sunʼiy oshirilishi, 

taqchillikning yuzaga kelishi kabi bir qator muammolar hamon uchrab turibdi. 

Bunday holatlar sohadagi ishchanlik muhiti, mamlakat investitsiyaviy 

imkoniyati va jahon bozoridagi obroʻsiga jiddiy ziyon yetkazishi tabiiydir. 

Binobarin, yuqoridagi Farmonning hayotga tatbiq etilishi yurtimiz bozorlarini 

sifatli, arzon va xavfsiz oziq-ovqatlar bilan toʻldirish, aholining xarid 

imkoniyatlarini mustahkamlash, sogʻlom raqobat muhitini rivojlantirish 

imkonini beradi. 

Koʻpchilikka maʼlumki, ayrim xoʻjalik yurituvchi subyektlarga oziq-ovqat 

tovarlarini xorijdan import qilish boʻyicha bir qator individual bojxona, soliq va 

boshqa imtiyozlari, preferensiyalar berilgan edi. Natijada davlatimizning 

milliard soʻmlab mablagʻlari sarflanardi. Lekin bu amaliyot oʻzini oqlamadi. Oziq-

ovqat mahsulotlari importi ayrim subyektlar tomonidan monopoliyaga 

aylantirildi. Xorijdan keltirilayotgan shakar, qand, oʻsimlik yogʻlari va boshqa 

oziq-ovqat mahsulotlari ichki bozorda koʻpayishi hamda narx-navo pasayishi 

oʻrniga, aksi boʻlib qoldi. Farmonga koʻra, 2018-yil 1-fevraldan boshlab oziq-

ovqat tovarlari importi uchun beriladigan barcha imtiyoz va preferensiyalar 

bekor qilindi. Pirovardida isteʼmol tovarlari respublika tovar xom ashyo 

birjalarida sotilmoqda. Shuningdek, birjalarning ochiq elektron savdolarida 

sotish uchun (sotib olish) litsenziya talab qilinmaydi. Ilgarigi, ulgurji savdoga 

litsenziya olishda eng kam ish haqining 3,500 baravari va pul mablagʻi 1,200 

baravardan kam boʻlmagan ustav fondi mavjudligi haqidagi talab ham bekor 

qilindi. 

Ichki isteʼmol bozorida narx-navoni barqarorlashtirishga koʻmaklashish 

jamgʻarmasi mablagʻlari hisobidan yuqoridagi mahsulotlar importi tovar-xom 

ashyo birjalari va xorijiy birjalar elektron savdolari tizimi orqali amalga 

oshirilyapti. Oziq-ovqat mahsulotlarining xaridi, jamgʻarma tushumi va 

xarajatlari yagona portalda eʼlon qilib borilmoqda. Xullas, xorijdan olib 

kelinayotgan oziq-ovqat mahsulotlari savdosi shaffof holda amalga oshirilyapti. 

Eng muhimi, ushbu Farmon asosida sohaga doir qonunchilik va normativ baza 

takomillashtirilyapti. 

